
O manexo intermedio como ferramenta de
conservacion das branas do centro-oeste da

provincia da Coruia

Martifio-Fiz Lépez Lindoso*

A area de estudo deste traballo abrangue o centro-oeste da provincia da Corufia, é dicir, as comarcas de
Bergantifios, Soneira, Costa da Morte, Ordes e Xallas. En xeral, tratase de terras baixas, a menos de 500 m de
altitude, predominantemente de caracter chairo e con numerosas brafias e terreos brafientos que ata agora non
foron moi estudados. Neste artigo analizamos as diferenzas na perda de habitat entre un caso de cambio de uso
por actividades humanas e un caso de sucesién natural da vexetacion.

As braiias, zonas hiumidas cunha gran biodiversida-
de vexetal

As brafias, nesta drea de estudo, son formaciéns vexe-
tais naturais ou pastoreadas que vefien determinadas
pola presenza de Frica tetralix e de Erica ciliaris, acom-
pafiadas de moi diversas especies. Algunhas delas son,
ou ben exclusivas deste habitat en Galiza, ou ben com-
partidas con outro tipo de habitats de zonas humidas.
A Directiva Habitats 92/43 da Unién Europea recofiece
a importancia bioléxica e ecoléxica destas formacions
vexetais e establece o Habitat 4020, Queirugais humidos
con Erica tetralix e Erica ciliaris, como habitat prioritario
para a sua conservacion en toda a Unién Europea.

O termo “turbeira” ou "turfeira" é un neoloxismo técni-
co, mentres que a denominacioén tradicional galega des-
tas areas é “brafia”, nome que a xente da zona entende

Brafia en Zanfoga, en Mazaricos - Martifio Fiz

perfectamente. O termo "brafia de montafia" pode de-
finirse como pasteiros hiumidos mais ou menos trans-
formados polo ser humano mediante a introducién de
gando que limita o desenvolvemento da vexetacién. As
brafias de montafia apenas estan presentes na area do
centro-oeste da provincia da Corufia. As Unicas deste
tipo nas que se tomaron mostraxes son as Brafias de
Banle en Cee e 0os Montes da Rufia en Mazaricos. As mais
préximas despois son as situadas na Serra do Barbanza.

Metodoloxia

Durante os anos 2023, 2024 e 2025, visitaronse numero-
sas brafias en toda a area de estudo e en todas as épo-
cas do ano, ainda que especialmente na tempada de ve-
ran, cando se poden observar mais especies en floracién
e frutificacion neste habitat. En total, visitdronse unhas
60 brafias en todas as cuadriculas UTM de 10x10 Km.

As mostraxes realizadas proporcionaron a necesaria
experiencia para efectuar aproximaciéns e acceder aos
terreos brafientos, que ao principio presentan multiples
dificultades e unha vez que se vai cofiecendo o habitat,
as especies e 0 entorno, resulta un pouco mais doado
acceder a eles.

Coa experiencia obtida no campo foise elaborando, en
base a fotografias aéreas, un mapa dos lugares que pre-
sentan caracteristicas de brafia, dos que son posibles
superficies brafientas pero necesitan confirmacién de
campo, e finalmente, tamén das areas que nas foto-
grafias aéreas parecen brafias pero que nas visitas de
campo resultaron carecer das caracteristicas buscadas
(resultados negativos). Deste xeito, elaborouse un mapa
coa localizaciéon exacta de mais de 200 brafias da zona
ao que se lle engadiu a listaxe de especies propias des-
tas zonas humidas que foi posible identificar nas visitas.

O obxectivo deste traballo é mellorar o cofiecemento
das brafas da area de estudo, facilitar a comprensién do
seu funcionamento como ecosistema e finalmente con-
tribuir & adopcion de medidas de conservacién efectivas,
especialmente para esquemas de custodia do territorio.

Resultados

1. O substrato xeolé6xico, determinante na riqueza
vexetal das brafias

Na composicion floristica destas areas humidas ten
gran influencia o substrato xeoléxico. Na area de estudo
existen gran diversidade de substratos xeoléxicos dis-
tintos: rochas ultrabasicas (serpentinita), rochas basicas
non-calcareas (anfibolitas e gabros), asi como rochas
acidas de caracter intermedio (xistos, gneises, e granitos
calcoalcalinos tipo granodiorita). Finalmente, tamén es-
tan presentes os granitos mais acidos, que son os grani-
tos de duas micas (granitos alcalinos).

Estes tipos de substratos son o factor mais relaciona-
do co numero de especies propias de brafia presentes.
As rochas basicas e ultrabasicas presentan unha eleva-
da riqueza de especies, que poden chegar ata as 20-30
por localidade. As rochas acidas intermedias presentan
unha riqueza intermedia de especies (10-20). As rochas
mais acidas de tipo do granito de ddas micas son as que
presentan menor riqueza de especies, en 6ptimo estado
de conservacion das brafias, con 5-10 especies propias
deste habitat como maximo.

2. As brainas como estado de transicion na suce-
sién vexetal. O exemplo da Brafa das Maroiias
(Mazaricos - Santa Comba)

No centro-oeste da Corufia, as brafias amosan unha cla-
ra sucesion vexetal: a vexetacion inicial, de porte baixo e
inferior aos 50 cm, vai sendo substituida por sub-arbus-
tos de tamafio medio do tipo da Erica tetralix. Nun esta-
dio mais avanzado, a comunidade vexetal estd domina-
da por arbustos que acadan entre 1 e 3 metros de altura.
Nesta area contamos con tres especies caracteristicas:
Erica erigena (uz das brafias), Myrica gale (frundio) e Ge-
nista berberidea (piorno das brafas). Finalmente, desde
as zonas mais humidas &s secas, a brafa é substituida
principalmente polo salgueiral dominado por Salix atro-
cinerea, acompafiado doutras arbores caducifolias no
marco da sucesion vexetal natural nesta area.

Esta formacion vexetal, o salgueiral, ten caracter case
permanente sen intervencién humana e presenta unha
biodiversidade vexetal moito mais baixa que as brafias.
Algunha especie propia da brafia como Genista berberi-
dea atopa nas beiras do salgueiral o habitat mais aberto
que necesita para poder subsistir, pero, en xeral, as es-
pecies propias de brafias tenden & extincion local. Este
proceso de substitucion de habitats pode observarse na
andlise histérica da Brafia das Marofias que se mostra
na Taboa 1, na que empregamos fotografia aérea.

Brafia das Marofias no ano 2007 (& esquerda) e no 2025 (& dereita). En vermello: Braiia (Habitat 4020). En verde: Brafa for-
estada (Habitat 4020). En amarelo: Novo terreo agricola. En azul: Salgueiral - Martifio Fiz

Taboa 1. Cambio de usos do solo e vexetacién na Bra-
fla das Maroinas 2007-2025

2007 2025

Braia (Habitat 4020) 10,50 412
Braiia forestada (Habitat 4020) 1.14 0,53
Salgueiral 5,44 10,63

Unidade de medida: Hectareas

Esta andlise permitiu confirmar os seguintes cambios:

Aumento de Habitat 4020:
Terreo agricola convertido en Brafia: 0,19 ha

Descenso de Habitat 4020:

Brafia convertida en terreo agricola: 0,96 ha

Brafia forestada convertida en terreo agricola: 0,61 ha
Brafia convertida en salgueiral: 5,19 ha

Na Brafia das Marofias, obsérvase unha rapida evolucion
tanto na sucesion vexetal natural como nos cambios de
usos do solo realizados polo ser humano. Neste caso
rexistrase unha gran perda de Habitat 4020 de conser-
vacion prioritaria na Unién Europea. Entre os anos 2007
e 2025 pérdese o0 60% da superficie de Habitat 4020, que
pasa de 11,64 ha no 2007 ata 4,65 ha no 2025. A evolu-
cién é moi rapida, redlcese a brafia en 6,99 ha. A perda
de habitat debido a cambios de usos de actividades hu-
manas supofien 1,57 ha (22%), namentres que as perdas
de habitat debidas a sucesion natural da vexetacion su-
pofien 5,19 ha (78%).

Este das Marofias é un exemplo concreto que non debe
ser tratado nin como caso illado, nin como caso de ca-
racter xeral, pero podemos extraer varias conclusions
deste exemplo:

+ Asucesién vexetal natural é un factor importante a
considerar na conservacion do Habitat 4020 de inte-
rese prioritario de conservacion, que neste caso é o
principal factor de reducién do habitat nun periodo
curto de tempo. O habitat 4020 é un estado transi-
torio da sucesién vexetal. Para evitar esta perda de
habitat deben establecerse medidas de manexo da
vexetacién natural como estratexia de conservacion.

* A evolucién da brafia cara ao salgueiral ten como
consecuencia unha considerable reducién de espe-
cies propias das brafias tanto no nimero de espe-
cies como nos efectivos que mantefien as especies
remanentes do habitat como se observa en Genista
berberidea.

+ Asbrafas forestadas con pifieiros e eucaliptos man-
tiveron en gran medida o seu caracter brafiento
durante 18 anos, asi como a composicion floristica,
cunha cantidade considerable de especies propias
do habitat. As brafias obxecto de repoboacion fo-
restal non perden, en xeral, o caracter de brafia
durante un ciclo normal de corta de especies de
crecemento rapido. Tampouco son destruidas po-
las actividades de tala e repoboacién cando as dre-
naxes non son efectivas, que é o mais habitual. E
dicir, cando a humidade do terreo depende do tipo
de solo e da topografia e se emprega unicamente
maquinaria agricola de tamafio medio como tracto-
res con apliques.

3. A maior biodiversidade vexetal das brafias oco-
rre en zonas de manexo humano pouco intenso: O
exemplo da Brafia de Couto Muifio, Zas.

A Finca de Couto Muifio en Zas é un latifundio forestal
que foi repoboado con Eucalyptus globulus antes dos
anos 80 do século XX e posteriormente foi adquirida
pola empresa ENCE.

O terreo é de maioritario caracter chairo, o substrato
xeoldxico é xisto, e dispdn de varios rios e regos, arredor
dos cales hai superficies brafientas bastante grandes
gue non se libraron da repoboacion forestal indiscrimi-
nada con Eucalyptus globulus. A maior parte foron rotu-
radas, abrironse sucos para a plantacién e a drenaxe das
brafias, e finalmente foron repoboadas con este xéne-
ro de arbores, 0 mais pernicioso para a biodiversidade
vexetal natural galega. Este proceso repetiuse en varias
ocasions.

Estas circunstancias son das peores que podemos ato-
par para a conservacion dunha brafia, e agora, 50 anos
despois das primeiras repoboaciéns na zona, podemos
observar o resultado. Contra todo prognostico, a priori,
no ano 2025 a brafia (Habitat 4020) non desapareceu da
zona despois de ser repoboada repetidas veces con eu-
caliptos, sendn que se mantén moi viva e nun estado de
conservacion bo.

Brafia de Couto Muifio (Zas). Lifia vermella: Area de braiia - 3,3 ha.
Circulos: Presenza de Linkagrostis juressi (Catalogo galego de especies ameazadas - Vulnerdbel.
Icona vermella: Outras especies propias das braiias (11 especies) - Martifio Fiz

O primeiro resultado que salta a vista é que superfi-
cies de brafia roturadas, con sucos de drenaxe, e repo-
boadas en varias ocasions, estan libres de eucaliptos.
Nun primeiro momento rexistrouse o crecemento ra-
quitico da maioria dos eucaliptos e posteriormente os
escasos que acadaron bo tamafio foron caendo polo
seu peso durante os temporais, xa que estas arbores
en zonas permanentemente moi humidas apenas des-
envolven raices e, se alcanzan un gran tamafio, tiraas o
vento. E dicir, os eucaliptos repoboados varias veces na
brafia mais himida remataron por desaparecer, e hai
algiins xa anos que non o volveron intentar. Na zona
seca arredor da brafia os eucaliptos si que tiveron un
desenvolvemento normal.

Para observar a biodiversidade vexetal presente nesta
brafa, tomaronse mostraxes o 22 de xullo do 2025. O
lugar escollido foi unha brafia de 3,3 ha, atravesada por
unha lifia eléctrica con sucos de plantacién remanentes
dunha anterior repoboacién con eucaliptos.

A maxima biodiversidade de especies propias de bra-
fla deuse na area rozada ocasionalmente polos opera-
rios da lifia eléctrica (presumiblemente cada 1-2 anos),
0 que deu como resultado a presenza de varias espe-
cies valiosas e colonizadoras de terreos libres como
Drosera intermedia. A maior biodiversidade destas
especies ocorre nos antigos sucos de plantacién que
proporcionan un microhabitat mais humido. Ai é onde
se sitla unha abundante poboacién da especie vulne-
rable e protexida, Linkagrostis juressi. Nesta mostraxe
tamén se documentou a presenza de Carex davalliana,
especie que sé estaba citada en Galiza sobre substra-
tos basicos, ata o de agora circunscrita unicamente
aos gabros do Monte Castelo a uns 20 Km de distancia
en lifia recta.

Medidas de conservacion efectivas e conclusiéns

As duas brafias que serven de exemplo practico estan so-
bre o mesmo substrato xeoldxico (xisto) e foron analiza-
das no veran de 2025 para facilitar a comparacién entre
ambas. Na Brafa das Marofias, deixada & sucesién natural
e sen apenas intervencién humana nin herbivora animal,
a superficie de habitat prioritario 4020 reduciuse conside-
rablemente e s6 se mantefien 4 especies propias das bra-
fias. Pola sia banda, a Brafia de Couto Muifio, suxeita a in-
tervencidon humana ocasional mediante rozas periddicas e
sucos de plantacion, conserva un nimero moito maior de
especies propias (12) e presenta mellores perspectivas fu-
turas, xa que esta intervencién parcial estabiliza o habitat
e evita parcialmente a sucesion vexetal natural.

Para a conservacién en bo estado ambiental das brafias da
area de estudo, o factor mais determinante a ter en conta
€ a maior biodiversidade das especies caracteristicas do
habitat para todos os grupos de seres vivos. A diversidade
de plantas vasculares é un bo indicador da biodiversidade
xeral deste ecosistema terrestre, xa que proporcionan a
maioria da biomasa e da producién primaria.

As brafias no centro-oeste da provincia da Corufia non
son ecosistemas estables senén de transicion, de xeito
que sen intervencién humana nin herbivoros rexistran
unha evolucidon moi rapida cara a superficies arboradas,
entre as que destaca o salgueiral composto principal-
mente por Salix atrocinerea, que ocupa as areas mais
hdimidas que anteriormente foron brafias.

O salgueiral na area de estudo mantense durante mais
tempo que as brafias e poste unha biodiversidade vexe-
tal moito menor. Deste xeito, a Directiva 92/43 da Unién
Europea considera o Habitat 4020 Queirugais humidos

con Erica ciliaris e Erica tetralix como habitat de intere-
se comunitario e de conservacion prioritaria, namentres
que o salgueiral non ten esa consideracién ao ser menos
valioso ambientalmente.

No interior das brafias himidas recoméndanse rozas pe-
riédicas cada 1-2 anos para impedir o desenvolvemento
da vexetacion arbustiva e a rapida sucesion vexetal, para
manter asi unha alta biodiversidade vexetal. As quendas
Optimas de rozas poderia estudarse para maximizar os
beneficios para as especies propias do habitat. Ademais,
a realizacién de sucos de plantacién ou mesmo sucos
de drenaxe, cando esta non é efectiva, non destrie as
brafias; ao contrario, xera microhabitats himidos que
favorecen o crecemento de plantas caracteristicas da
brafia hiumida e de alto interese de conservacién, como
Linkagrostis juressi, Euphorbia uliginosa, Drosera interme-
dia, Drosera rotundifolia ou Pinguicula lusitanica. Estas
medidas poden implementarse mediante esquemas de
custodia do territorio, adecuados para conservar este
habitat en lugares concretos de alta biodiversidade.

A repoboacién con Eucalyptus globulus en zonas de bra-
fla non é recomendable porque reducen notablemente
a biodiversidade vexetal das zonas limitrofes coa brafia
himida e poden alterar permanentemente estes habi-
tats. As arbores caducifolias tampouco son recomenda-
bles para repoboar as brafias humidas e as zonas limi-
trofes porque algunhas delas, como o salgueiro negro
(Salix atrocinerea), tefien a capacidade de reducir e mes-
mo eliminar o Habitat 4020.

Para as zonas limitrofes coas brafias, a mellor opcién é a
utilizacién de especies de pifieiros (Pinus pinaster e Pinus
radiata), xa que non se desenvolven nas zonas mais hu-

midas, polo que non pofien en perigo de desaparicién as
brafias; namentres o aproveitamento forestal periédico
mantén reducido o crecemento da vexetacién nas mar-
xes da brafia e isto permite a persistencia do valioso Ha-
bitat 4020 durante moito mais tempo en 6ptimo estado.
Estas conclusiéns circunscribense & area de estudo,
centro-oeste da provincia da Corufia, onde hai unhas
caracteristicas de habitat e manexo humano bastante
homoxéneas. Para a analise doutras areas xeograficas
deberan terse en conta outras caracteristicas particula-
res dos territorios obxecto de estudo.

